
XX դարի սկիզբը հարուստ էր մշակութային իրադարձություններով, 

Վերանայվում էին դասական դարձած գեղարվեստական օրենքները, նոր 

ուղիներ էին որոնվում է/ամանակի գաղափարադեղարվեստական մտածողոլ-

թքուն ների կերպարավորման համար։ Հախուռն տրամադրությունների ար-

տահայտման ձևեր փնտրելիս արվեստա դետներր, շատ հաճախ, տարվում 

Էին Արևելքի հեքիաթային պատրանքով՝ եվրոպական գեղարվեստագետի 

մտածողությունը զուգորդելով «հազար ու մի գիշերների» «մանուշակագույն 

աղջամուղջին» կամ արևի ոսկե երանգներից հեքիաթային դարձած երաղ-

կերպարին։ Այդ օրերի մասին Ա. Լունալարսկին գրում Է. «Այն ժամանակ 

Էկզոտիկան, որպես այդպիսին, շատ Էր գնահատվում է ձայ Սարյանը տալի։, 

Էր բոլորովին անսովոր գույներ, որևէ մեկի կողմից դեռևս չկիրառված ոճ, 

և նրա այդ օրիգինալությունը գնահատում էին»]։ 

Ո՞րն էր Մարտիրոս Սարյանի կտավների «անսովոր գույնը» կամ «որևէ 

մեկի կողմից դեռևս չկիրառված ոճը»։ 

Մոսկվայի նկարչության, քանդակագործության և ճարտարապետության 

ուսումնարանն ավարտած, Վ. Սերովք։ ու Կ. Կորովինի արվեստանոցում 

կատարելագործված Մ. Ս արյանը ինքնատիպ նկարներով մուտք գործեց 

ժամանակի գեղարվեստական ցուցահանդեսները։ Նա դարձավ «Միր իս-

կուստվայի», «Ալայա ռոզայի», «Զոլոտոյե ռունոյի», «Մոսկվայի նկարիչ-

ների ընկերության» ակտիվ մասնակիցներից, երբեմն անդամ չընդունելով 

այն գեղագիտական սկզբունքները, որոնք բնորոշում էին այս կամ այն գե-

ղարվեստական միավորումը։ Մ. Ս արյանն այդ ցուցահանդեսներում է ցու-

ցադրել իր առաջին ստեղծագործությունները՝ «Հեքիաթ», «Սեր», «նռնենու 

մոտ», «Ծովի մոտ, սֆինքս», «Բորենիներ» և այլ կտավներ, որոնք նա ան-

վանել է «Հեքիաթներ և երազներ»։ Սրանց թվում էր նաև նշանավոր «Գա-

զել» նկարը, որի մասին հետագայում У. Սարյանը գրել է. «Գազելը» իր էս-

թետիկական ընդհանուր սկզբունքներով մոտ է այդ շրջանում կերտված իմ 

բազմաթիվ աշխատանքներին։ Ավելին, իր մեջ սինթեզում է այդ աշխա-

տանքներում դրսևորված խնդիրները։ «Գազելը» մտածված է որպես հավա-

քական կերպար այն պատկերացման, որ ես ունեի արարչագործ բնության 

մասին։ Ըստ որում, այս դեպքում էլ, ինչպես միշտ,' ստեղծագործական հո-

գեբանական ողջ մոտիվը պայծառ է, լավատեսական։ Դա ևս արտահայտու-

թյուն է այն բանի, որ արվեստը, իմ կարծիքով, պետք է երջանիկ դարձնի 

մարդուն, նրա մեջ արթնացնի ու ամրապնդի կենսահաստատ իդեալներ, ուժ 

ներարկի նրան՝ պայքարելու չարիքի ու մահվան դեմ»2, Իր իսկ վկայոլ-

1 Ա. Վ. Լոլնս/չարս կ ի, Նկարիչ Սարյանլ։ (էՍովետական արվեստ», 19ՏՏ, М 1, 
11 8)։ 

2 Մարտիրոս Ս ա ր յան, Գրառումներ իմ կյանքից, գիրք առաչին, երևան, 1966. 
էջ 74 (այս-ու՚ետև՝ «Գրառումներ» ) ։ 

թյամբ, Մ. Սարյանի առա չին նկարներում միահյուսվում էին իրականն ու 

երևակայականըՅք Երևակայականը նրա մոտ Արևելքի մարդու ստեղծագոր-

ծական որոնումների գեղարվեստական արտացոլումն էր։ Դա իրական 

դարձնելու նպատակով նկարիչը նախաձեռնում է իր ճանապարհորդություն-

ները դեպի Մերձավոր Արևելք։ 

Առաջին ուղևորությունը Մ. Սարյանը ձեռնարկեց 1910 թ Կ . Պոլիս։ 

Այստեղ նրա նկարչական հետաքրքրությունները կենտրոնացան նեղ փողոց-

ներով, ինքնատիպ ժանրային տեսարաններով հարուստ ասիական թաղա-

մասի վրա։ 

Կ. Պոլսոլմ կատարած Մ. Սարյանի աշխատանքներից հատկապես 

առանձնանում են «Փողոց։ Կեսօր։ Կ. Պոլիս», «Մրգավաճառի խանութը», 

«Խոտով բարձված ջորիները», ինչպես նաև Կ. Պոլ սի փողոցների կոլորիտը 

յրացնող՝ -.թափառող շներ պատկերող գործերը։ 

«Փողոց։ Կեսօր։ Կ. Պոլիս» աշխատանքը Մ. Ս ար յանի նկարների այդ 

շարքի լավագույն ստեղծագործությունն է։ Պատկերելով դեպի նկարի խորքը 

գնացող, նարնջագույն ուղեգորգ հիշեցնող նեղ փողոցի մի հատված, նկա-

րիչը ստեղծում է կեսօրվա տապի այնպիսի պատրանք, երբ փողոցով շարժ-

վող մարդիկ գիտվում են իբրև կապտավուն ստվերներ։ (IՄրգավաճառի 

խանութը» նկարը Մ. Ս ար չանին անհրաժեշտ էր որպես գունային հարուստ 

հատվածներով միահյուսված տարա,ծք, որտեղ տեղավորված տաք դեղին, 

կանալ և կարմիր երանգներով փայլող պտուղները յուրատիպ արտացոլում 

են արևի հնչեղ լույսը։ Այս նկարներով Մ. Սարյանը հեռացավ վաղ շրջանի 

իր մի շարք գործերի (օրինակ՝ «Նռնենու մոտ» նկարի) երևակայական գու-

նային Ա տածողոլթյունից։ 

Ս. Ս արյանը տարվեց Կ. Պոլսի վւողոցներով՝ նեղ, մարդաշատ ու շնե-

րով լի։ «Շները տեղավորվում էին հոտերով... վարում էին նստակյաց 

կյանք... Շներին ոչ ոք ձեռք չէր տալիս»*— գրում է նա, և այդ թեմայով մի 

շարք Նկարներ նկարեց, որոնց թվում՝ իր լավագույն աշխատանքներից 

մեկը՝ (էԿ. Պոլսի շները»։ Նկարում ուշագրավ է գունային մեծ հատվածներով 

առաջին պլան բերված և շարժման մեջ դրված դեկորատիվ լուծված շների 

խումբը: Կարևոր տեղ է գրավում նաև ետին պլանը, որտեղ առաջին անգամ 

պատկերված է նկարչի հետագա նախասիրություններում առկա՝ խոտով 

բեռնված քայլող իշուկը։ Այս մոտիվը զարգացավ Xհոտով բարձված Հորի-

ներըհ նկարում, որտեղ նկարչի խնդիրն էր ցույց տալ արևից շիկացած փո-

ղոցի դեղինի վրա շարժվող ջորիների կապտասևավուն ուրվագծերը և կանաչ 

խոտից առաջացած գունային արտացոլումները։ Մ. Սարյանը նկարների 

այս շարքում հատկապես ձգտում էր պատկերել փողոցների կյանքի հիմքում 

դրված շարժումը, ռիթմը, նախասիրությունը տալով արևի և շոգի ընդհա-

նուր մթնոլորտին 

Մ. Սարյ անը «հաճախ տուն էր թերում» ծաղիկներ, բանաններ, նարինջ-

ներ. կժեր, կճուճներ, փոքրիկ գորգեր (հավանաբար՝ նամաղլիկներ), որոն-

ցից ստեղծում էր Նատյոլրմորտներ։ Այդպես է ստեղծվել «Նատյուրմորտ. 

3 Նույն տեղում, էջ 76։ 
* Նույն տեղում, էջ 89—90։ 
5 Նույն տեղոսմ, էջ 88։ 

կանաչ սափոր» աշխատանքը, որտեղ կարմիր ֆոնի վրա ընդգծված կանաչ 

սափորը և դեպի վեր ձգվող վայրի տերևներով թուփը կոչված հն որոշակի 

գեղանկարչական խնդիրներ լուծել՝ գրաֆիկական զսպվածության հասնող 

իրերի ուրվագծերով ծավալների ստացում, կապտագույն ստվերով հեռանը֊ 

կարչական պատրանքի ստեղծում, գունային փոխազդեցություններ և այլն, 

Հետաքրքրական է նաև «Չամլչայի ծաղիկները» գործը։ Նկարիչը կապտա-

մոխրագույն ֆոնի վրա տեղավորել է կանաչա-կապտագոլյն և բաց երկնա-

գույն ճյուղեր, որոնց մեջ վառ առկայծում են կարմիր, դեղին և սպիտակ 

դաշտային ծաղիկները։ Այս նկարներում նա ձգտում էր հասկանալ իրերի 

էությունը. «Բացի թեմատիկ, մոտիվային, կենցաղային, պեյզաժային, ժո-

ղովրդի նիստուկացի և այլ խնդիրներից, իմ այդ շրջանի գործերում դրված 

են արևի, լույսի, կոնտրաստվող գույնի, շոգի հաղորդման, ամեն ինչ հնա-

րավոր չափով պարզ ու լակոնիկ դրսևորելու պրոբլեմները»*, 

Կ. Պոլսից Մ. Սարյանը բերեց իր լավագույն աշխատանքներից մեկը՝ 

«Գլիցինիաները»։ аՍենյակիս լուսամուտը,— գրում է նկարիչը,— բացվում 

էր մի մեծ ՛տան բակի վրա։ Դիմացի պատերով բարձրանում էր վւաթաթվող 

մի ծառ, որը որոշ ժամանակ անց ծածկվեց յասամանի նման հրաշալի, 

փարթամ ծաղիկներով։ Գլիցինիա էր։ 

Արևի ճառագայթների տակ շողացող այդ պատը գեղեցկագույն նկար 

էր հիշեցնում։ Նրա դեղնավուն ընդհանուր հարթությունն ամենուր ծածկված 

էր բնական արտասովոր մի ծաղկանախշով, որը մանուշակագույն, վարդա-

գույն, երկնագույն իր երանգների գերակշռությամբ, բազմաթիվ սառը և 

տաք կիսաստվերների ներդաշնակությամբ, հեքիաթային գունանկարի տպա-

վորություն էր ստեղծում»՝1։ «Գլիցինիաները» իր գունապլաստիկական կա-

ռուցվածքով, տեմպերայի անխառն, մաքուր վրձնահարվածներով մոտ է 

նույն ժամանակ նկարված «Ծաղկած ծառերին» և հեռավոր արձագանքներ 

ունի «Նռնենու մոտ» աշխատանքի գեղանկարչական պարզության հետ։ 

Կ. Պոլսից բերված նկարները Մ. Սարյանը ցուցադրեց Մոսկվայի մի 

շարք գեղարվեստական ցուցահանդեսներում, արժանացավ Վ, Ի, Սոլրիկովի 

գովասանքին, իսկ երեք նկար՝ «Գլիցինիաները», «Մրգավաճառի խանութը» 

և «Փողոց։ Կեսօր։ Կ. Պոլիս» աշխատանքները գնվեցին Տրետյակովյան 

պատկերասրահի համար։ Սա երիտասարդ նկարչի կյանքում աննախընթաց 

հաջողություն էրճ։ 

Կ. Պոլսից բերած նկարների մեջ էր նաև «Արևելյան կանայք» գործը, 

որտեղ գրաֆիկական զուսպ հնարները զուգորդվում են դեղնակարմրի, մոխ-

5 <гԳրառումներ», էշ 92, 
7 նույն տեղում; էջ 91։ 
8 «•Գրառումներ իմ կյանքիցյ> գրքում Մ. Սարյանը հատկապես շեշտում է, որ դարասկզբի 

գեղարվեստական ցուցահանդեսների բացմանը ներկա էր լինում իր ուսուցիչ, ժամանակի 

անվանի նկարիչ Վա,ենտին Սերովը, որը Տրետյակովյան պատկերասրահի գեղարվեստական 

խորհրդի ան.,ամ էր, Մ. Սարյանը գրում է. «Սերովը մոտենում էր ինձ և խորհուրդ տալիս 

չվաճառել նկարներս՝ հույս ունենալով, որ Տրետյակովյան պատկերասրահի հանձնաժողովի 

անդամներին կհամոզի գնել դրանք, եվ ամեն անգամ, ըստ երևույթին, հանձնաժողովի ան-

դամները համաձայնության չէին դալիս Վալենտին Ալե քսան դրովիչի հետ» («Գրառումներ-, 

էէ 7в), Այսօրինակ վերաբերմունքը Մ. Սար յանի նկարների հանդեպ հասկանալի Է, քանի որ,' 

Տրետյակովյան պատկերասրահի հանձնաժողովի անդամները տարբեր դիրքավորում ունեին 

այսպես կոչված նորագույն նկարլոթյան նկատմամբ, Մ. Սարյանը երազում Էր իր աշխա-



Մարտիրոս Սարյանը և Արևե/քը 25-

րականսւչի ու երկնագույնի դեկորատիվ հնչեղությանը ե. արձագանքում են 

հետագայում ստեղծվելիք նկարների եգիպտական շարքին։ 

1911 թ. Մ. Սարյանը մեկնեց Եգիպտոս։ «Եգիպտական արվեստը ունի 

իր յուրահատուկ էսթետիկան, որոշակի ճաշակի և ըմբռնումների արդյունք 

է և ստեղծվել է հանճարեղ վարպետների կողմից։ Վերջիններս կարողացել 

են առարկաները ներկայացնել պարզ, բնորոշ դիրքով... Սրանց մոտ պայ-

մանական «սխեմաները» ոչ թե անկարողության ծնունդ են, ոչ թե նրանք 

չէին կարող մարդուն, առարկաները վերապատկերել սովորական-բնական 

տեսքով, այլ արդյունք են այն բանի, որ եգիպտացի նկարչի համար գեղեցիկ 

էին պատկերման հենց այն համադրումներն ու ձևերը, որոնք կան նրանց 

գործերում... Բնորդից հեռանալու տարբեր մոմենտները, որ նկատվում են 

եգիպտական արվեստում, կատարվել են հանուն գեղարվեստական արտա-

հայտչականության և խիստ մտածված ու տրամաբանական են»^,— այս֊ 

պես է գնահատում Ս՛. Ս արյանը հին Եգիպտոսի արվեստը։ Այսօրինակ մո-

տեցումը հոգեհարազատ էր նաև իրեն՝ նկարչին։ 

Եգիպտական նկարաշարը Մ. Սարյանի մինչսովետական շրջանի ստեղ-

ծագործության լավագույն մասն է կազմում։ «Փողոց Կահիրեում», «Եգիպ-

տացի կանայք», «Անապատ։ Եգիպտոս», «Գիշերային բնանկար։ Եգիպտոս», 

«Քայլող կինը», «Եգիպտոս։ Փյունիկյան արմավենի» աշխատանքները փաս-

տորեն ժանրային նկարներ են, սակայն հեռու են ժանրի ավանդական մեկ-

նաբանում ից։ 

Մ. Ս ար յանին գրավում են շոգից ոսկեգույնով առկայծող տարածքներն 

ու մարդկանց ուրվագծերը, նրանց շարժումը, «չշարժվող» ստվերները։ նա 

իր նկարները «մաքրում է» ավելորդ հատվածներից, պատկերածը աեսնում 

գեղանկարչական պարզության մեջ։ նկարչի վկայությամբ, եգիպ՛տական 

նկարաշարը ստ եղծվել է տեսածի անմիջական տպավորությամբ։ Մեկ օրի-

նակ միայն. «Մի անգամ, լուսնյակ գիշերին, ուղեկցի հետ միասին գնա-

յինք սֆինքսը, իսկ արևածագին՝ Սակարայի դամբարանի մոտի բուրգը 

դիտելու։ 

Ուղեկցիս գյուղում էինք։ Քայլում էինք նեղլիկ փողոցներով։ Փոքրիկ 

տնակների պատերին ստվերներ էին ձգել արմավենիները։ Դա մի իսկական 

հրաշք էր գույների ու ձևերի իր նրբություններով։ Հենց այդ տպավորոլ-

տ անքները տեսնել Տրետյակովյան պատկերասրահում։ Երիտասարդ նկարչի ցանկությունն 

իրականացավ 1311 թ.։ 

1918 թ. Հունիսի 3-ին Տրետյակովյան պատկերասրահը պետականացվեց և այն հա -

մալրվեց սովետական արվեստագետների գործերով։ 1320-ական թվականներին Տրետյա-

կովյան պատկերասրահի ֆոնդերը հարստանում են նաև Մ. Սարյանի նկարներով, որտեղ 

շեշտը գրվում է նրա վաղ շրշանի գործերի վրա։ Ն. Ռյարոլշինսկոլ հավաքածուից այստեղ է 

տեղափոխվում 1909 թ. Մ. Սարյանի երկու ինքնանկարներից մեկը, որը ցուցադրվել էր 

լոտոյե ռունոճ ցուցահանդեսում և արժանացել նրբաճաշակ արվեստասեր Ս. Շչոլկինի դրվա-

տանքին։ I'. Սորողովի՝ Արևմուտքի նոր արվեստի թանգարանից տեղափոխվեց <гնռնենու մոտ* 

գործը։ Տրետյակովյան պատկերասրահի XX դ. ա ռաշին տասնամյակների արվեստի կարևոր 

նմուշներից դարձան տԿ. Պոլիս, շներյ>, «Պարսկական գյուղում», кԵգիպտոս։ Փյունիկյան ար-

մավենիա, г Լ ամռե կի ծաղիկներըл և այլ գործեր։ Ինչպես տեսնում ենք, Տրետյակովյան պատ-

կերասրահում Մ. Սարյանի արվեստի վաղ շրշանը ներկայացված է ամբողջական։ 

9 ^Գրառումներ», էշ 108։ 



гв Աշոտ Ստեփան յան 

թ,ամբ էլ նկարել եմ «Գիշերը Եգիպտոսում» աշխատանքը»՝0, Մ. Սարյանի 

այս տողերը վերաբերում են «Գիշերային բնանկար. Եգիպտոս» հանրահայտ 

նկարին, որտեղ հարավային լուսնի միապաղաղ շողերից փայլատակող 

գյուղական տների հարթ պատերը, վեր ձգվող արմավենիների կանաչավուն 

ճյուղերը, սև ստվերները ստեղծում են այն ռեալն ու հեքիաթայինը, որտեղ 

հավասարապես գերակշռող դեր ունեն կոնկրետն ու երևակայականը, 

Մ. Սարյանի այդ շրջանի գեղանկարչական մտածելակերպին հարազատ 

գործ է նաև «Քայլող կինը». Տաք նարնջագույն ավազի վրա կապտագույն 

ուրվագծով շարժվող կնոջ ֆիգոլրը հատկապես ընդգծվում է թատերական 

դեկորի տպավորություն թողնող, անմիջապես գետնի միջից ճառագայթվող, 

արմավենու կանաչ ճյուղերի ֆոնի վրա. Հետագայում, նույնանման խնդիր-

ներով են լուծվել Մ. Սարյանի Հայաստանում կատարած մի շարք աշխա-

տանքներ («Հայկական գյուղում», «Երևան», «Փողոց»), որոնցում, սակայն, 

փոխվել է կոլորիտային մտածողությունը։ «Եգիպտոս։ Փյունիկյան արմա-

վենի» նկարում առաջին հայացքից թվում է, թե պատկերված է սովորական 

ժանրային տեսարան՝ ֆել/ահ ների տների հարթ, սվաղված պատեր, ստվե-

րում հանգստացող ֆելլահներ, ձախից երևացող ուղտի արտահայտիչ գլուխ. 

Սակայն այստեղ ևս Մ. Սարյանը հավատարիմ է գեղագիտական իր սկըզ-

բունքներին. նա կտավի կենտրոնում տեղագրել է շքեղ արմավենի՝ դեպի 

վեր բարձրացող շագանակագույն բնով, ամեն ինչ իրենց տակ առած կանա-

չագույն ճյուղերով և ն արն ջա դեղն ագո ւյն պտուղներով։ Գունային այսօրի-

նակ հարստությունն առաջին պլան է մղում բացկապտադույն երկինքը։ 

Լույսի, ստվերի, կանաչակապտագույն հարթությունների, դեղինի 

երանգների համադրությունների մեջ էր Մ. Սարյանի կոլորիտային որոնում-

ների գաղտնիքը։ Այս գունապլաստիկական հակադրություններից էլ ստեղծ-

վում էր այն ռեալ ու հեքիաթային արվեստը, որի մասին Մ. Սարյանի 

ստեղծագործությունը առաջին անգամ ճիշտ գնահատող Մ. Վոլոշինը գրել է. 

«Հիմնականում, այդ անունը (Մ. Սարյանի— Ա. Ս.) տալիս երևում է դեղ-

նանարնջագույն մոլեգնություն, որը ծածկվում է կապույտ կրակով և հի-

շեցնում է օմեյադների ժամանակների մավրիտանական հախճապակու մա-

ն ոլշա կապղնձա գույն երան գները»՝՝ ։ 

Հին Եգիպտոսի արվեստը սիմվոլացավ Մ. Սարյանի «Եգիպտական դի-

մակներում». «Կայարանում (Մեմֆիսում— Ա. Ս.) վաճառում էին անտի-

կիտիներ։ Նրանցից ուշադրությունս գրավեցին հատկապես դիմակները։ 

Մեկը, որ արմավենու փայտից էր, ուղղակի հմայեց ինձ»,— գրում է նա՝2։ 

Դիմակների դեկորատիվ գունազարդումը, ուր իշխողը դեղնաշագանակա-

գոլյնն է ու կաթնագույնի երանգները, գրաֆիկական գծերի ներդաշնակու-

թյունը երկար տարիներ գրավեցին նկարչին, Հետագայում դրանք հանդես 

եկան «Արևելյան մեծ նատյուրմորտում», «Եղիշե Չարենցի դիմանկարումЯ, 

«Իմ ընտանիքում» և 1933 թ. նկարած լավագույն «Ինքնանկարներից» 

մեկում։ 

Նկարների եգիպտական շարքում հատկապես շեշտված արտահայտ-

10 Նույն տեղում, էք 105։ 

ч М. В о л о ш и н , М. С. Сарьян («Аполлон», 1913, № 9). 
12 < г Գ ր ա ռ ո ւ մ ն ե ր л , էշ 109, 



Ս արտիրոս Ս արյանը և Արևե/քը Ք у 

վում է Մ. Սարյանի արվեստի մ ոնում ենտալոլթյունը՝ գեղանկարչական 

հստակությամբ։ Սրա արվեստի հենց այս առանձնահատկությունը նկատի 

ուներ Ա. Բենոլան, երբ գրում էր. «... Ս ար յանի մեջ թաքնված է մեծ ու 

հիասքանչ նկարիչը։ 0 , ... այդ կովկասցին, որի մեջ այդպես վառ ապրում 

է Արևե/քի դոլնագեղոլթյոլնը...։ Որքա՛ն ցանկալի կլիներ, որ ամբողջանա-

յին նրա տվյալները ու մենք մի օր տեսնեինք Սարյանի «պատկերները» կամ 

առավել ևս՝ նրա որմնանկարները։ Սույնպես վառ և հրճվալից... նույնպես 

աղնիվ հանգստությամբ, ինչպես պարսկական գորգերըյ>՝3» Այսօրինակ աշ-

խատանքներ Մ. Սարյանը ստեղծեց հետագայում՝ Սովետական Հայաստա-

նում։ Դրանք են՝ «Հայաստան» նկարների շարքը, Առաջին պետթատրոնի 

վարագույրը: 

1913 թ. ապրիլի վերջին Մ. Սարյանը մեկնեց Պարսկաստան։ Թեհրանը 

Մ. Ս ար յանին երևաց «դեղնավարդագույն փոշու մեջ», «մշուշոտ», որպես 

«կապ՛տավուն մի շերտ»։ Նրան հատկապես դուր եկան քաղաքի մուտքի 

դարպասները՝ «գունավոր շարվածքով, ուր գերակշռում էին դեղին և փիրու-

զի գույները»!*։ Քաղաքում «թ՛ե՛ տղամարդիկ, թե' կանայք հագնված էին 

սևով... Չէի կարողանում բացատրել պարսիկների այդ սերը սև դույնի 

նկատմամբ։ Գույնե՛րն ասես դիտմամբ Վռնդված էին փողոցներից։ Զարմա-

նալի և անհավատալի էր։ Ւսկ նրանց մանրանկարները, այնքս։ ն բազմա-

գույն...»!",— գրում է նկարիչը։ 

Մինչև իր ճանապարհորդությունները Մ. Սարյանը ծանոթ էր Արևելքի 

արվեստինգիտեր նաև պարսկական մանրանկարչությունը։ Պ ատահական 

չէ, որ նրա վաղ շրջանի գործերի մասին գրելիս ժամանակի անվանի քննա-

դատ Ս. Մակովսկին համեմատություններ էր անում հենց պարսկական ման-

րանկարչության հետ. «Հին պարսիկներին երևի թվում էր, որ նրանց ման-

րանկարիչներն աշխարհն ու կյանքը պատկերում են այնպես, ինչպես դրանք 

կան իրականում, իսկ մենք նրանց անվանում ենք ֆանտաստներ։ Եվ ոչ 

միայն նրա համար, որ մենք բնությունը սովորեցինք տեսնել «ճիշտ», այլ, 

ընդհակառակը, այն պատճառով, որ դադարեցինք աշխարհին նայել անմի-

ջական, խորաթափանց, ներշնչված նրա կախարդանքից։ Մենք սովորել ենք 

ձևը հասկանալ բանականությամբ, տրամաբանորեն։ Սարյանը, այդ նոր ու 

համարձակ նկարիչը, կարողանում է հեռու մնալ մեր գռեհիկ և կեղծ «բնա-

կանը բոլորի համար»-ից, ասում է մեզ. «Չէ որ դուք մոլորված եք։ Մուսուլ-

մանական դարերից, Արևելքի գրքային նկարներից ու իմ հնամյա հայրենի-

քից եմ ես սովորել իմ տեսածի մոգական վերարտադրումը»։ Երբ նա ասում է 

այդ, մենք հրաժարվում ենք նրան հավատալ»17։ 

Թեհրանում թանգարաններ չկային (1894 թ. հիմնադրված Դոլեստանի 

1 3 А л е к с а н д р Б е н у а, Художественные письма: выставка «Нового общест-
в а » («Речь» , 26.Х1.1910). 

14 էԳրաոումներа, էշ 134։ 

15 նույն տեղում։ 

16 1906 թ., իր ծննդավայրում՝ Նոր Նախիջևանում, Մ. Սարյանը տպագրել էր »Հուշեր 

գեղարվեստի մասինս հոդվածաշարը («Նոր կյանք», № 13, 15), որտեղ դիտողություններ կան 

նաև հին Եգիպտոսի և իսլամական արվեստների մասին։ 
1 7 С. М а к о в с к и й , В ы с т а в к а «Нового о б щ е с т в а » («Аполлон», 1911, № 1). 



Աշոտ Ստեփան յան 

պալատի թանգարանը պալատական փակ հավաքածու էր), նկարչի ծանո-

թությունը երկրի ու արվեստի հետ տեղի էր ունենում փողոցներում և շու-

կայում, Պարսկաստանում Մ. Սարյանը ստեղծեց մի շարք մատիտանկարներ 

(«Փողոց ԲարֆրուշոլմХ>, «Լեռ Դեմ ավենդոլմ а, «Պարսկական տուն», «Բնա-

նկար. Պարսկաստանս), տեմպերայով արված փոքրաչափ նկարներ («Պարս-

կական նատյուրմորտ», «Պարսկական գյուղում», «Պարսիկ վաճառակա-

նը»), որոնց հիման վրա կատարեց սինթետիկ մի պաննո՝ «Պարսկաստանв 

խորագրով, ար ներգրավված էին և' հողե հարթ կտուրներով տներ, և՛ արա-

ծող կենդանիներ, և' վարդագույն չադրաներով կանայք, և' գյուղացիներ 

Նկարի ռեալ մանրամասները միմյանցից բաժանվում են վեր սլացող ,իի-

րուզականաչագույն երանգներով պարուրված նոճիներով, իսկ հորինվածքի 

Հավասարակշռու թյոլնն իր վրա կրում է հեքի պթային, ոճավորված, նկարի 

կենտրոնում շքեղ գունդ կազմած, դեղնագույն երիզներով շողացող չինարը: 

Պարսկաստանը Մ. Սարյանի նկարների գունային գամմային հաղորդեց 

նոր երանգ. Ներմուծվեց փիրուզագույն կանաչը, որի հետևանքով նրա նա-

խասիրած դեղինը, կապույտն ու կարմիրը առավել թրթռուն, ակտիվ ուժ 

ստացան. Այդպիսին է, օրինակ՝ «Պարսկական նատյուրմորտը», որը պարս-

կական է ոչ միայն գունագեղ խեցեգործական ամաններով, հնչեղ գույներով 

փայլող կտորների ֆոնով ու առաջին պլանում պատկերված փիր ոլզակա-

նաչագույն քոշերով, այլև նկարի գունային մտածողոլթյամ բ. Այս հատկա-

նիշները հետագայում տեղ գտան Մ. Սարյանի մի շարք նատյուրմորտներում, 

Պարսկաստանն իր մանրանկարչության գունային շքեղ պատրանքով, 

կենցաղով ու մարդկանցով երկար մնաց Մ. Սարյանի ստեղծագործական 

երևակայության մեջ, 1919 թ. նա նկարեց պարսկական թեմայով իր լավա-

գույն գործերից մեկը՝ «Կարմիր ձին», 

Մ. Ս արյանը իր ստեղծագործական կյանքում մեկ անգամ ևս անդրա-

դարձավ պարսկական թեմային, 1934 թ. մեծ շուքով նշվեց Արևելքի մեծա-

գույն բանաստեղծ Ֆիրդուսու ծննդյան 1 ООО-ամ յակը. Այդ առթիվ պետ-

հրատը լույս ընծայեց «Ռոստամ և Սոհրաբ» գրքույկը, որը մի հատված էր 

«Շահնամե» պոեմից։ Այն թարգմանել էր Գ. Ասատոլրը, խմբագրել Ե. Չա֊ 

րենցը, իսկ նկարազարդումները կատարել էր Մ. Ս արյանը՛1*. Գրքի ձևա-

վորման համար Մ. Սարյանը ելակետ էր ընդունել պարսկական ձեռագրերի 

դասական, ավանդական ձևերը, յուրաքանչյուր էջի տեքստը վերցված է 

կարմրագույն, ծաղկազարդ, նեղ երիզի մեջ, յուրաքանչյուր գլուխ ունի 

սյուժետս։յին սկզբնազարդ կամ վերջնազարդ և այլն։ Հատկապես ուշագրավ 

են բազմաֆիգուր, որոշակի բովանդակությամբ սկզբնազարդերը, Չնայած 

գրքի փոքր չափերին, նկարիչը ներմուծել է կենցաղային իրեր, ուշադրոլ-

թյուն է դարձրել պատմական տարազի բնորոշ առանձնահատկություննե-

րին, ձդտեI է կերպարների որոշակի տիպականացման, Անշուշտ, Մ. Սար-

յանն օգտվել է ինչպես պարսկական մանրանկարչության դասական օրի-

նակներից, այնպես էլ XVIII դ. վերջի և XIX դ. սկզբի «ղաջարների ոճի»™ 

18 Գիրքը Iույս տեսավ 5000 օրինակ տպաքանակով, որից 500-ը՝ շքեղ ձևավորումով։ 

Ժամանակի տպագրական տեխնիկայի առումով գիրքը, հիրավի, շքեղ տեսք ուներ։ 

19 Նկարչական ոճ, որը Պարսկաստանում լայն տարածում ստացավ ՛Հազարների տոհմի 

իշխանության օրոք, թելադրված էր տեղական ավանդները եվրոպական նկարելաձևին զու-

գակցելու միտումներից. 



Մարտիրոս Սարյանը և Արևե/քը 29-

նկարներից։ նկարչին Հատկապես հրապուրել են պոեմի մենամարտի տե-

սարանները։ նա ստեղծել է մենամարտի մի քանի տարբերակներ՝ ձգտելով 

գծի կատարելության, շարժման ինտենսիվ ներգործության։ Տպավորիչ է 

գրքի ֆրոնտիսպիսը, որի ինչպես գունավոր, այնպես էլ միագույն տարբե-

րակներում Մ. Սարյանը ձգտել է ոչ միայն շարժման պլաստիկ վերար-

տադրման, այլև՝ համաշխարհային գրականության ողբերգությ՛ուններից 

մեկի՝ հոր և որդու մենամարտի էության բացահայտմանը։ Այս տեսարանում 

առկա են սար յան ական ոճավորմամբ կանաչադեղնագույն ծառեր, ան հան-

դըստություն արտահայտող սրածայր ժայռեր, որոնց կարմիր ֆոնի վրա 

առավել շեշտվում են գծային սկզբունքով կատարված ֆիգուրները20 < 

Մարտիրոս Սարյանն իր խառնվածքով Արևելքի նկարիչ էր։ նա հոգով 

ու ստեղծագործական ողջ էությամբ զգում էր Արևելքը, ղգում որպես հոգե-

հարազատ երևույթ։ Այս առթիվ Մ. Վոլոշինը գրել է. аՉնայած Սարյանի 

արվեստն արտացոլում է Արևելքը, բայց նա օրիենտալիստ չէ... նա 

Արևելքի որդի է... նրա արվեստ՛ում չկա ճանապարհորդի հետաքրքրասեր հա-

յացքը, չկա էկզոտիկ հազվագյուտ իրերի կոլեկցիոներությունը, որը բնորոշ է 

օրիենտալիստներին... Իր ռոմանտիզմում նա մնում է Արևելքի մարդ»2'» 

Արևելքի երկրներ կատարած ճանապարհորդությունները ճակատագրա-

կան եղան Մ. Սարյանի համար, այդ երկրների ժողովրդի կյանքի և բնու-

թյան հետ ունեցած անմիջական շփումները Մ. Սարյանին հաղորդակից 

դարձրին ռեալ իրականությանը: նկարիչը հասկացավ, որ Արևելքը միայն 

«հագար ու մի գիշերների)) հեքիաթային երկիր չէ։ Գեղարվեստական որո-

շակի ինքնատիպության հետ մեկտեղ այն միաժամանակ իրական կյանքով 

ապրող աշխարհ է, որի դեկորատիվ գունային հնչեղ առանձնահատկություն-

ները հնարավոր չէ առանձնացնել ժողովրդի կյանքից ու կենցաղից։ 

Արևելքը Մ • Ս ար յանի կտավների գունային երևակայությանը ռեալ 

(ГնյութականությունX) հաղորդեց, որի շնորհիվ նրա նկարների գունային կա-

ռուցվածքը տեմպերայի թափանցիկ ու շղարշային ձևերից մոտեցավ գեղա-

նկարչական խստության և հստակության։ Արևելյան նկարների շնորհիվ 

Սարյանի արվեստը ձեռք բերեց մի մակարդակ, երբ կոնկրետ երևույթը 

բարձրանում էր ընդհանրացման աստիճանի։ 

20 I։՝. Սարյանը երազում էր լինել Հնդկաստանում։ Դեռևս 1910-ական թվականներին նա 

ստեղծեց իր նշանավոր նատյուրմորտներից մեկը՝ 6-Բուդդայական նատյուրմորտը», որը 

ստեղծված էր հնդկական կիրառական արվեստի մանր օրինակներից: Շատ ավելի ուշ, 1953 թ., 

Մ ոսկվայում՝ ՍՍՀՄ գեղարվեստների ակադեմիայում բացված հնդկական արվեստի ցուցահան-

դեսին նվիրված վերլուծական հոդվածում, Մ. Սարյանը գրում է. VՆրանց արվեստի գեղար--

վեստական ՚միշոցներում, ոճերում և ձևերում իր արտացոլումն է ստացել աշխարհի ամե-

նահնագոլյն և ամենահետաքրքիր մշակույթներից մեկը» ( М . С 3 р Ь Я Н, ИСКУССТВО И Н -

ДИЙСКОГО народа, «Литературная газета», 8.VIII.1953). 
2 1 М. В о л о ш и н , նշվ. հոդվ.։ 

МАРТИРОС САРЬЯН И ВОСТОК 

АШОТ СТЕПАНЯН 

Р е з ю м е 

В начале XX в., когда пересматривались эстетические концепции 
прошлого, выдвигались новые принципы отражения окружающего ми-
ра в живописи, на московских выставках появились картины выпускни-
ка Московского училища живописи, ваяния и зодчества Мартироса 
Сарьяна. Первые его произведения представляли собой сочетание реаль-
ного и вымышленного под общим названием «Сказки и мечты». 

В целях найти свое художественное решение в общей увлеченности 
Востоком М. Сарьян предпринял несколько поездок: в Константинополь 
(1910 г.), Египет (1911 г.), Персию (1913 г.). Картины, написанные под 
впечатлением этих путешествий, ознаменовали собой возникновение тех 
.живописно-пластических образов, которые легли в основу последующе-
го творчества Мартироса Сарьяна. 


